
№ 2-suw (ulag) "Deňiz we derýa ulaglarynyň hereket edýän düzüminiň bar bolany we 

olaryň tehniki ýagdaýy barada hasabat" (ýyllyk) forma boýunça döwlet statistik hasabatyny 

Türkmenistanyñ Deňiz we derýa ulaglary döwlet gullugy we gullugyň kärhanalary tarapyndan 

doldurylýar we hasabat formasynyň salgy böleginde görkezilen salgylara we bellenilen möhletlerde 

tabşyrýlýar. Hasabat 5 bölümden ybarat. 

 

1 BÖLÜM.  BAR BOLAN DEŇIZ  ULAGLARYNYŇ HEREKET EDÝÄN DÜZÜMI 

WE OLARYŇ TEHNIKI ÝAGDAÝY 

  

01-nji setiriň 1-nji sütüninde deňiz ulaglarynyň hemmesi görkezilýär. Aýratynlykda 

gämileriň niýetlenilişi boýunça bar bolany 02-18-nji setirleriň 1-nji sütüninde görkezilýär. 2-nji 

sütünde diňe tehniki taýdan guratlar hem-de ulanyşda bolan deňiz ulaglary görkezilýär.   

Deňiz ulaglarynyň tehniki häsiýetleri olaryň tehniki  pasportyndan alnyp görkezilýär. Eger-

de gämileriň göwrümi gabat gelmese, onda gämileriň tehniki pasportyndaky görkezilen jemi bellige 

alnan sygymlylygynyň has uly göwrümi hasaba alynýar.  

3-nji sütünde görnüşleriniň bölünişi boýunça, deňiz ulaglarynyň hereket edýän düzüminiň 

hasabat ýylynyň başyndan  geleni görkezilýär.            

4-nji sütünde görnüşleriniň bölünişi boýunça, deňiz ulaglarynyň hereket edýän düzüminiň 

hasabat ýylynyň başyndan  ulanyşdan çykarylany görkezilýär.  

5-nji sütünde hasabat döwruniň ahyryna deňiz ulaglarynyň hereket edýän düzümi 

görkezilýär. 

Şolardan 6-njy sütünde bar bolan deňiz ulaglarynyň hereket edýän düzüminiň tehniki taýdan 

guratlary görkezilýär.            

Deňiz ulaglarynyň registr sygymlylygy – registr tonnažy, gäminiň ähli jaýlarynyň: 

gabarasynyň, üstündäki gurmalaryň we rubkalaryň gämileri ölçemekligiň düzgünine laýyklykda 

kesgitlenen jemi göwrümi, 2,83 m³ deň bolan registr tonnasy bilen ölçelýär. Registr göwrümiň iki 

görnüşini: umumy (brutto göwrüm, brutto-registr tonnaž) we arassa (netto sygymlylygy, netto-

registr tonnaž) görnüşlerini tapawutlandyrýarlar. Umumy registr sygymlylygy (7-nji sütün) gäminiň 

tutuşlygyna ähli ölçegleri barada, arassa bolsa onuň ýük ýa-da ýolagçy jaýlarynyň, ýagny, girdeji 

berýän jaýlarynyň (täjirçilik maksat üçin ulanylýan jaýlar barada) olçegi barada düşünje berýär. 

Dedweýt ýa-da gäminiň doly ýük göterijiligi (8-nji sütün) – bu gäminiň kabul edip biljek iň 

köp ýüküniň tonnalardaky möçberidir. Deňiz ulaglarynyň doly ýük göterijiligi daşalýan ýüküniň, 

ýangyjyň, agyz suwunyň ätiýaçlyk möçberiniň we gäminiň kadalaşdyrylýan üpjünçiliginiň (iýmit, 

şkiper emlägi we ş.m.) agramyndan emele gelýär. Deňiz ulaglarynyň umumy ýük göterijiligi - deňiz 

ulaglarynyň her görnüşine görä sanaw boýunça sanynyň we taýýarlaýjy zawodyň pasportyna görä 

ýük göterijiliginiň köpeltmek hasylynyň jemi bilen kesgitlenýär. 

         Deňiz ulaglarynyň kuwwatlylygy (9-njy sütün) a.g.-de hasaba alynýar. 

Deňiz ulaglarynyň ýolagçy sygymlylygy (10-njy sütün) diýip ýolagçylara ýatmak we oturmak 

üçin niýetlenen orunlar, zerur halas ediş serişdeleri bilen üpjün edilip bilinjek sanyna düşünilýär. 

Deňiz ulaglarynyň ýolagçy sygymlylygy olaryň her görnüşine görä sanaw boýunça sanynyň we 

taýarlaýjy zawodyň pasportyna laýyklykda ýolagçy sygymlylygynyň köpeltmek hasylynyň jemi 

bilen kesgitlenýär.  

Flot toparlara bölünende gämileri niýetlenilişi (ulag gämileri we ulaga degişli  däl gämiler), 

ýükleriň görnüşi (suwuk ýükleri daşaýanlar, gury ýükleri daşaýanlar, kombinirlenenler), 

hereketlendirijiniň görnüşi, korpusynyň serişdesi, ýüzüş ýeri we beýleki alamatlar boýunça bolünip 

görkezýärler. 

Ulag gömilerine deňiz ulaglarynyň dürli ýükleri daşamaklyga we ýolagçylary gatnatmaklyga 

niýetlenen özi ýöreýän gämiler girýär. 

Ýük daşaýan deňiz ulaglarynyň dürli ýükleri daşamaklyga niýetlenen ulag gämileri girýär. 

Ýük daşaýan deňiz ulaglary niýetlenilişi boýunça gury ýükleri daşaýanlara, suwuk ýükleri 

daşaýanlara we kombinirlenenlere bölünýärler. 

Nebit guýulýan deňiz ulaglary (02-nji setir) gäminiň korpusynda abzallaşdyrylan göwrüm -

lere guýulan suwuk ýükleri daşamak üçin niýetlenendirler.  

06-njy setirde gury ýükleri daşaýan deňiz ulaglary esasy ýükleri aýratyn sanalýan birliklerde 

(haltalarda, boçkalarda, konteýnerlerde, paketlerde we ş.m.), üýşürilip dökülen ýükleri, agaçlary we 

agaç önümlerini daşamaklyk üçin ulanylýar.  

 07-nji setirde ýük ýolagçy gatnadýan deňiz ulaglaryna ýolagçylar üçin jaýlary we ýük üçin 

trýumlary bolan gämiler girýär. 

11-nji setirde ýolagçy gatnadýan deňiz ulaglaryna deňizlerde wagtly-wagtynda gatnalýan 

ugurlarda, içerki suw ýollarynda, şeýle hem dynç almaklyk we syýahat saparlarynda ýolagçylary 

gatnatmak we olaryň ýüklerini daşamak üçin niýetlenen gämiler girýär.                                           

12-nji setirde gulluk-kömekçi deňiz ulaglaryna ulag we tehniki flota we gulluklara, olaryň 

ulanylyşyny guraýanlara hyzmat etmek üçin niýetlenen gämiler girýär. Bu gämiler flotuň beýleki 

gämileriniň hajatlaryny üpjün edýärler we özbaşdak işleri ýerine ýetirýärler. 

13-nji setir tirkege alýan deňiz ulaglaryna itekleýji gämiler, ýagny gurluşy boýunça özi 

özbaşdak ýöräp bilmeýän  gämileri  hem plotlary  süýremek üçin niýetlenen gämiler girýär.  

               14-16-njy setirlerde ýük daşamaga hyzmat edýän deňiz ulaglaryna: gämileriň ýüzýän 

ýoluna we ýollaryň giňligini saklamak we kenar ýakalaryny arassalaýan gämiler girýärler 

(zemsnarýadlar, daş göterip aýryndylar, deňiz we derýalaryň düýbini arassalaýjylar we beýlekiler).         

               Ulaga degişli däl deňiz ulaglaryna awçylyk, barlag, okuw, gulluk-kömekçi, tehniki 

flotuňkylar we ş.m. ýaly gämiler girýär.                                                                                                

               Awçylyk flotunyň gämileri balyk tutmak we deňiz haýwanlaryny awlamak we gaýtadan 

işlemek üçin peýdalanylýar. 

     Ylmy-barlag deňiz ulaglary (17-nji setir) yzygiderli ylmy barlaglar üçin niýetlenýär. Okuw 

deňiz ulaglary okuw jaýlarynyň talyplarynyň ýüzüş tälimi üçin niýetlenýär 

 

2 BÖLÜM. TAÝÝARLAÝJY ZAWODYNDAN GOÝBERILEN PURSATYNDAN ULANYŞ                            

MÖHLETI BOÝUNÇA DEŇIZ ULAGLAR TOPLUMY 

Gämileri ulanyş möhleti boýunça toparlara bölmek olaryň tehniki pasporty boýunça 

geçirilýär. 01-nji setirde deňiz flotunda ulanylýan bar bolan ähli deňiz gämileriniň sany görkezilýär, 

şol sanda ulanylan möhleti boýunça bölmek bilen görkezilýär. 

               02-18-nji setirlerde deňiz gämileriniň ulanyş möhleti boýunça toparlara bölünişi (suwuk 

ýükleri daşaýan, gury ýükleri daşaýan, kombinirlenen ýükleri daşaýan, ýolagçylary daşaýan, balyk 

senagatynda (tutmakda) ulanylan, ylmy-barlag işlerinde ulanylan we beýlekiler) görkezilýär. 

 

3 BÖLÜM. BAR BOLAN  DERÝA ULAGLARYNYŇ  HEREKET  EDÝÄN DÜZÜMI 

WE OLARYŇ TEHNIKI ÝAGDAÝY 

01-nji setiriň 1-nji sütüninde içerki suw ulaglarynyň hemmesi görkezilýär.                        

Aýratynlykda gämileriň niýetlenilişi boýunça bar bolany 02-19-njy setirleriň 1-nji 

sütüninde görkezilýär. 

2-nji sütünde diňe tehniki taýdan guratlar hem-de ulanyşda bolan içerki suw ulagynyň 

düzümi görkezilýär.   

3-nji sütünde görnüşleriniň bölünişi boýunça, içerki suw ulagynyň hereket edýän 

düzüminiň hasabat ýylynyň başyndan  geleni görkezilýär.            

4-nji sütünde görnüşleriniň bölünişi boýunça, içerki suw ulagynyň hereket edýän 

düzüminiň hasabat ýylynyň başyndan  ulanyşdan çykarylany görkezilýär.  

   5-nji sütünde hasabat döwruniň ahyryna içerki suw ulagynyň hereket edýän düzümi 

görkezilýär. 
            Şondan 6-njy sütünde bar bolan içerki suw ulaglarynyň hereket edýän düzüminiň tehniki 
taýdan guratlygy görkezilýär. 

    7-nji sütünde derýa gämisiniň ýük göterijiligi görkezilýär. Derýa gämisiniň ýük göterijiligi 

– gäminiň ýangyjyň, suwuň we beýleki enjamlaryň ätiýaçlygy bar bolanda, daşamaklyga kabul edip 

biljek ýüküniň iň köp möçberi arassa ýük göterijilik hökmünde kesgitlenilýär. Içerki suw 

ulaglarynyň umumy ýük göterijiligi - derýa gämisiniň her görnüşine görä sanaw boýunça sanynyň 

we taýarlaýjy zawodyň pasportyna görä ýük göterijiliginiň hasylynyň jemi bilen kesgitlenýär. 

             8-nji sütünde at güýjünde hasaba alynýan gäminiň kuwwatlylygy görkezilýär.                                                                                                                                                                                                                                                                                                                                  
             Gäminiň ýolagçy sygymlylygy (9-njy sütün) ýolagçylara ýatmak we oturmak üçin 
niýetlenen orunlar, zerur halas ediş serişdeleri bilen üpjün edilen sany diýip düşünilýär. Derýa 
gämileriniň umumy ýolagçy sygymlylygy olaryň her görnüşine görä sanaw boýunça sanynyň we 
taýarlaýjy zawodyň pasportyna laýyklykda ýolagçy sygymlylygynyň köpeltme hasylynyň jemi 
bilen kesgitlenýär.  

              10-njy sütünde derýa gämisiniň 1 tonnasynyň ýük göterijiliginiň öndürijiligi görkezilýär 

we ol gäminiň ulanyşda bolan wagtynyň birligine işiniň möçberi bilen – jemi we ýükli ýüzmekligiň 

wagt birligindäki – arassa görnüşde ölçenilýär.                       

  1-nji bölümde bar bolan gämiler we toparlary (görnüşleri) boýunça beýleki ýüzüji 

serişdeler görkezilýär. Ulag gämilerine ýükleri daşamak we ýolagçylary gatnatmak üçin niýetlenen 

özi ýöreýän gämiler degişli edilmelidir. 

  Özi ýöreýän gämilere (02-nji setir) güýç berýän desgasy (dwigatel) we ýöredijisi (hereket 

etdiriji teker, hereket etdiriji per, suw atyjy) bar bolan gämiler degişlidir. Olar ýük daşaýan, tirkege 

alýan, ýük we ýolagçy gatnadýan, ýolagçy gatnadýan we kömekçi gämilere bölünýär. 

  Ýolagçy we ýük ýolagçy gämilerine (03-nji setir) içerki suw ýollarynda ýolagçylary 

gatnatmak, olaryň ýüklerini daşamak, şeýle-de dynç almak we syýahatçylyk saparlary üçin 

niýetlenen gämiler degişlidir. Olardan tizlikli ýöreýän gämiler (04-nji setir) tizligini çaltlandyrmaga 

ukyply gämiler (glisserler, suwasty ganatlary,  howa ýassygy we suw atyjy görnüşli hereket edijisi 

bolan gämiler) ýolagçy sygymlylygy bilen häsiýetlendirilýär.                                                                                                                     

  Ýük-ýolagçy - bir wagtda ýük we ýolagçy gatnatmak üçin niýetlenen utgaşdyrylan gämiler 

bolup, olar ýük göterijiligi hem-de ýolagçy sygymlylygy bilen  häsiýetlendirilýär.      

  Gury ýükleri daşaýan gämiler (05-nji setir) gapgarylýan we döküp guýulýan ýükleri, 

agaçlary we agaç önümlerini, gaply-sanly ýükleri we beýlekileri daşamak üçin ulanylýar. Gury 

ýükleri daşaýan gämiler-trýumlarda ýük daşamak üçin niýetlenen hem-de ýük göterijiligi bilen  

häsiýetlendirilýän ulag gämileri (ýük göterijiligi bilen häsietlendirilýär). 
   Suwuk ýük guýulýan gämiler (06-njy setir) gäminiň gabarasynda enjamlaşdyrylan             

gaplara guýulýan suwuk ýükleri daşamak üçin niýetlenilýär. Olara tankerler, himiki, gaz jisimlerini 

daşaýanlar we beýlekiler degişlidir. 

  Tirkege alýan gämilere (07-nji setir) özüniň guralyşy boýunça özi ýöremeýän gämileri we 

sallary tirkege almak ýa-da iteklemek üçin ýaramly edilen tirkege alýanlar we itekleýänler girýärler.  

  Özi ýöremeýän ýük gämilere (09-njy setir) tirkege almak ýa-da iteklemek üçin niýetlenen 

hem-de özbaşdak hereketlendiriji gurluşy bolmadyk özi ýöremeýän baržalar girýär. Gury we suwuk 

ýükleri daşamak üçin ulanylýar. Olara stasionar suwda ýüzýän (doklar, debarkaderler, iýim 

göterijiler we beýlekiler) serişdeler degişlidir. 

Kömekçi gämiler (08, 12, 16-njy setirler) – bu gulluk – aýlanyş gämileri, tirkege alýan kiçi 

katerler (BMK – 130) (a.g. kuwwatlylygy bilen häsiýetlendirilýär). 

  Ulag işini ýerine ýetirmek bilen bagly bolan ugradylýan ýerinden barmaly ýerine çenli 

hemme işleri öz içine alýan, gäminiň ýüzüşde geçen ýoly gatnaw diýip hasaplanýar. 

              Kömekçi tehniki we hyzmat ediji gämiler ýükleriň daşalmagyny üpjün etmek boýunça işler 

we önümçilik işlerinde tilsimat işleri bilen meşgullanýan gämilere bölünýär. 

Tehniki gämiler (13-nji setir) – bu derýanyň düýbüni çuňladýan enjamlar. 

Suwda ýüzýän – tonnada ýük göterijiligi bilen häsiýetlendirýär. 

Kömekçi gämiler – bu derýanyň düýbüni çuňladýan snarýadlara hyzmat edýän we ýol 

işlerini ýerine ýetirýän gämiler bolup (motozawozlar, çuňluk görkeziji teplohodlar we beýlekiler), 

DWS a.g. kuwwatlygy bilen häsiýetlendirilýär.                                                                                                        

Suwda ýüzýän ponton köprüler düzüminde (17-nji setir) – bu gury ýük daşaýan barža – 

meýdançalarynyň gaýtadan enjamlaşdyrylan we ýörite gurlan seksiýalardan düzülen çylşyrymly 

gidrotehniki desgalar bolup, awtoulag serişdeleriniň derýanyň bir kenaryndan beýleki kenaryna 

geçmegi üçin niýetlenilýär, müň tonna geçirijilik ukyby bilen häsiýetlendirilýär.                                     

Geçirijilik ukyby – bu ýüzýän ponton köprüler üsti bilen wagt birligine görä (gije – 

gündiz, ay, ýyl) awtoulag serişdeleriniň we olara ýüklenen  ýükleriň  umumy agramydyr.  
                      

    4 BÖLÜM. TAÝÝARLAÝJY ZAWODDAN GOÝBERILEN PURSATYNDAN ULANYŞ      

                  MÖHLETI BOÝUNÇA IÇERKI SUW ULAGLARYNYŇ TOPLUMY 

 

   3-nji bölümde taýýarlaýjy zawoddan goýberilen pursatyndan ulanyş möhleti boýunça 

gämileriň toparlara bölünişi, olaryň  tehniki pasporty boýunça kesgitlenilýär. 

  

      5 BÖLÜM. GÄMI GATNAWLY IÇERKI SUW ÝOLLARYNYŇ UZYNLYGY  
 

  Umumy peýdalanyşdaky içerki suw gämi gatnawynda ulanylýan ýollaryň uzynlygy 

ýollaryna gämi gatnawy üçin ýaramly derýalar, akabalar, köller, aýlaglar we beýleki suw 

giňişlikleri (deňizlerden başga) girýärler. Olar boýunça gämileriň hereket etmekligi we gämileriň, 

sallaryň we beýleki ýüzýän serişdeleriň tirkege alynmagy hereket etmekligi amala aşyrylýar. 

  Umumy peýdalanyşdaky içerki suw gämi gatnawynda ulanylýan ýollaryň uzynlygy 01-nji 

setirde görkezilýär we derýa ulaglarynyň kärhanalary tarapyndan hyzmat edilýän gämileriň 

derýalaryň, kanallaryň, köllerdäki, suw howdanlardaky ýollarynda hereket etmekligi we sallaryň 

tirkege alynmagy ýerine ýetirilýän ýollaryň uzynlygynyň jemi bilen kesgitlenilýär. 

   02-nji setirde kesgitlenen gämi gatnawynyň tutuş ýa-da belli bir böleginiň dowamynda 

bellenen möçberi kepillendirilen çuňluklar bilen üpjün edilen ýollaryň uzynlygy görkezilýär. Gämi 

ýöreýşiň kepillendirilen göwrümlerini üpjün etmek üçin ýol işleri geçirilýär (gämi ýöreýän ugruny 

gum çykarýan enjamlar bilen çuňlaşdyrýarlar). 

   03-nji setirde kenarda oturdylan we ýüzýän bellikli, gämi ýöreýşiň gije-gündiz 

howpsuzlygyny üpjün edýän enjamlary bilen enjamlaşdyrylan gämi gatnawynyň bellikli ýollary 

görkezilýär: bakenler, buýalar, stworlar we beýleki enjamlar. 

   05-nji setirde emeli suw ýollary görkezilýär. Olara kanallar we howdanlar, we derýanyň 

umumy uzynlygynda we aýry böleklerinde direg edýän (şlüzlaşdyrylan derýalar) gidrotehniki 

desgalary bilen üpjün edilen derýalar girýärler. 

   07-nji we 08-nji setirlerde umumy peýdalanyşdaky içerki suw ulaglarynyň portlardaky ýük 

hem-de ýük-ýolagçy duralgalary we olaryň umumy uzynlygy görkezilýär.  

Gämi duralgasy-gämileri urgan bilen baglamak (şwartowka), olaryň ýükleme-düşürme 

işlerinde garaşyp durmak, ýolagçylary mündirip düşürmek we başga port operasialar üçün 

niýetlenen portuň desgasy.   

09, 10-njy setirlerde mehanizmleşdirilen ýük hem ýük-ýolagçy duralgalaryň (kenarýaka 

ýüklemek-düşürmek ýüzüji maşynlary bilen hemişelik üpjün edilen) we olaryň umumy uzynlygy 

görkezilýär.   

 

 

Söwdanyň, ulagyň we 

aragatnaşygyň statistikasy 

